
Gangamritastotram

ಗಂಗಾಮೃತಸ್ತೋತ್ರಮ್ 

ಶ್ರೀಗಣೇಶಾಯ ನಮಃ ।
ಶ್ರೀರಾಮಚಂದ್ರಶರ್ಮಬಾಲಾಜೀವಿರಚಿತಂ 
ಗುಂಜನ್ಮಮಿಲಿಂದಪುಂಜವಿಲಸತ್ಕುಂಭದ್ವಯಾಂಭೋರುಹ  

ದ್ವಂದ್ವಸ್ಯಂದಿಮರಂದಬಿಂದುನಿವಹಂ   ಭಾಲೇವಿಶಾಲೇಮುದಾ ।
ಶುಕ್ತ್ಯೈ   ವಾಮಲಯಾಂತಯೇಂದುಕಲಯಾಬಿಭ್ರದ್ಭವಾನೀಭವ 

ಸ್ತನ್ವನ್   ಭವ್ಯಮಯಂ ಭಯಂವಿಕಲಯತ್ರವ್ಯಾದಭವ್ಯಾತ್ಸ    ನಃ ॥ ೧॥
ಲೋಲತ್ಕಲ್ಲೋಲಮಾಲಾಕುಲಬಕುಲಕುಲೋಲ್ಲಾಸಿಕೂಲಾನುಕೂಲೋ  

ನ್ಮೀಲನ್ಮಲ್ಲೀಮತಲ್ಲೀವಿಹಿತವಿಹೃತಯಶ್ಚಂಚರೀಕಾ      ಜಯಂತಿ ।
ಸ್ವಚ್ಛಾಯಾಚ್ಛಾದಿತಾಂಗಾನಮರಪುರಮಹೋಮತ್ತಮಾತಂಗವಾರಾ     ।

ನಾರಾದಾರೋಹಯಂತಃಕಿಮುತ ಶಿವಜಲೈಗೌರಿಗಂಗೇ !ಸ್ತುತಿಸ್ತೇ   ॥ ೨॥
ಆಲೋಕಾಲೋಕಲೋಕಾವಿಷಯವಿಷಧರಾಸಾರಸಂಸಾರಗರ್ತ

ಪ್ರಾವರ್ತಪ್ರೋಜ್ಝಿತಾಶಾಸ್ತ್ವದುಣನುತಿವಶಾದಂಬ     !ಸಾಲಂಬ್ಯಮೀಯುಃ  ।
ದೃಷ್ಟ್ವೈತತ್ಸ್ಪಷ್ಟಮಂಕೇ     ದಧದಪಿ ಗಿರಿಜಾಂಕೇವಲಂಕಾಮಗಂಜಾಂ

ಮಾತರ್ಗಂಗೇ !ವರಾಂಗೇ !ವಹತಿ ಪಶುಪತಿಸ್ತ್ವಾಂ   ಪರಾನಂದಕಂದಾಮ್ ॥ ೩॥
ಭರ್ಗಃ ಸ್ವರ್ಗಾಪವರ್ಗಶ್ರಯಣಚಣಗುಣಾಂತ್ವಾಂ    ದಧಾನೋವಿರಕ್ತಃ

ಕೃತ್ತಿಕ್ಷ್ವೇಡಾಹಿತುಂಡಾನ್ಯವಹದವಹಿತಃ    ಕಾಮದಾಹೇಚದೇಹೇ ।
ಗೇಹೇಮಾಹೇಶ್ವರಂ ಹೇಸುರಧುನಿ !ಚರಿತಂವೀಕ್ಷ್ಯ ವಿಷ್ಣುಂ  ವಿಲಾಸೈಃ

ಪೈತ್ರೇ  ಜೈತ್ರೇ  ವಸಂತೀ ವಶಯತಿ ಕಮಲಾಮ್ಲಾನಮಾನೇತಿಜಾನೇ  ॥ ೪॥
ಪ್ರಾತಮರ್ತರ್ಯದಾಂತರ್ಭವತಿ  ಕತಿಪಯಂಕಾಲಮಾಲೋಲಚೇತಾ

ಭೂತಾಧೀಶಾದಿಲೇಖಾವಲಿಮಿಲಿತಕಲೇ ತ್ವಜ್ಜಲೇ  ಜಂತುರೇಷಃ ।
ಕಃಶೇಷಃಕೋವಿಶೇಷಃಸುರವರವಿಭವೇಕಾಸುಧಾಂಶೋಶ್ಚ ಶೋಭಾ

ರಂಭಾಸಂಭೋಗಭಾಜಾಂಮುಹುರಿತಿ ವದತಾಂಸೇವ್ಯತಾಮೇತಿ ಕಾಮಮ್ ॥ ೫॥
ಚಿತ್ರಂ ಯಚ್ಛಂಭುಶೈಲಾಯಿತಶಿರಸಿ  ಸಮುದ್ಧರ್ತುಮಂಧಾನ್ ಧರಾಯಾಂ

ಧಾರಾಂವಾರಾಮಪಾರಾಂಧರಶಿಖರನಿಭಾಮಾದಧೌಬ್ರಹ್ಮಲೋಕಾತ್   ।
ತತ್ಕಾಲೇಽಕಾಲಕೋಲಾಹಲಬಹಲಮಿಲನ್ಮೋಹಮಾಲಿನ್ಯಲೀನೈಃ  

ಶಾಲೀನೈದೇವಿ !ದೈವೈರನುದಿತಮುದಿತಂಜ್ಞಾನಮಜ್ಞಸ್ಯ   ಸದ್ಯಃ  ॥ ೬॥
ಬ್ರಹ್ಮಾಂಡಸ್ತಂಭದಂಡಃ   ಕಿಮುಯಮನಿಯಮೇಕಾಲದಂಡಃಪ್ರಚಂಡಃ

ಕಿಮ್ವಾ ಭೂಮಂಥದಂಡಃಕಿಮುಪತತಿ ದಿವಃಸ್ವಧುನೀವಾರಿದಂಡಃ  ।
ಕಿಮ್ವಾಽಽಕಾಶಃ ಸುಭಾಂಡಃಕಿಮಿಹಹಿಮಗಿರಿಃಪ್ರೌಢಪಿಂಡಃ  ಕಿಮಿತ್ಥಂ

ತರುತ್ಪ್ರೇಕ್ಷ್ಯಮಾಣಾ  ದಿವಿಭುವಿಚಜನೈರ್ಜಾಹ್ನವೀ  ಜನ್ಯಮವ್ಯಾತ್   ॥ ೭॥
ಕುಪ್ಯದ್ಗೌರೀಕಟಾಕ್ಷಾರುಣಕಿರಣಗಣೈರ್ಭಾತಿ   ಯಾಶೋಣಶೋಭಾ

ಶಂಭೂತ್ಕ್ಷಿಪ್ತೇಭಕೃತ್ತಿಪ್ರತಿಫಲಿತತಲೈರ್ಯಾಽತುಲಾ    ಶ್ಯಾಮಲಾ ಚ ।
ಕಿಂಚೋದಂಚಚ್ಛರಚ್ಚಂದ್ರಿತಕರನಿಕರಾಕೀರ್ಣಮುಕ್ತಾಚ್ಛಗುಚ್ಛ    

ಚ್ಛಾಯಾಸಚ್ಛಾಯಚಾರುಃ   ಸ್ವಯಮಿಯಮಪರಾ ರಾತುವಾಣೀಸ್ತ್ರಿವೇಣೀ  ॥ ೮॥
ಮಾತರ್ಮಾತಂಗಸಂಗೋಚ್ಛಲದಮಲಜಲಸ್ನಾತನಾರೀಸ್ತನಾಗ್ರ  

ಸ್ರಸ್ತಶ್ರೀಖಂಡಸಂಗೋದ್ಧೃತಧರವಿಹರದೂರಿಪಾಟೀರವೃಕ್ಷೇ      ।
ವಕ್ಷ್ಯೇ   ಕಿಂ ಬಿಂದುಭಕ್ಷೇ  ತವ ಫಲಮಖಿಲೇಕ್ಷೇಮಮತ್ರಾಕುಲೇಕ್ಷೋಽ  

ಹೀಶೋಽಧೀಶೋಽಪಿನೇಶೋಭವತಿಹಿ ಗದಿತುಂಪಾರಮಂಭೋಮಹಿಮ್ನಃ ॥ ೯॥
ಪಾದಾಯೋದಪ್ರಧಾರಾಕೃತಿರಮಿತಚಿತಿರ್ಯಾ ಪುರಾಽಭೂನ್ಮುರಾರೇಃ

ಪ್ರಾದುರ್ಭೂತಾ ಪುರಾರೇರಪಿ ಶಿರಸಿ ಜಟಾಜೂಟಕೂಟೇಽಸ್ತಿ ಸೈವ ।
ಪಾದಾಗ್ರಾದಾಶಿಖಾಗ್ರಾದಪಿ   ಹರಿಹರಯೋರೇಕರೂಪೈಕರೂಪ್ಯಂ

ಜಲ್ಪಂತೀ  ಜಹುಕನ್ಯಾ ಜಗತಿ ವಿಜಯತೇಜೀವಜೀವಾತುರೇಷಾ ॥ ೧೦॥
ನಿರ್ಯಾತಾಂತ್ವಾಂ  ಪದಾಗ್ರಾತ್ ಸುರಧುನಿ !ಪರಮಾಂಚಿತ್ಕಲಾಂ  ವೀಕ್ಷ್ಯ ಜಾತಃ

ಶ್ಯಾಮಃ ಶೇತೇರಮೇಶಃಪರಮಧಿಜಲಧಿಪ್ರಾಪ್ತುಕಾಮಃ  ಪುನರ್ಯಾಮ್ ।
ಭಗೋಂಜಾಗರ್ತಿ ಲಬ್ಧಾ ವಿಧಿರಪಿ ವಿದಧೇವಿಶ್ವಮಾಶ್ವಾಸಯಂತೀ 

ಮಾಯಾಂತೀಮತ್ರ ಜಾನೇಜಗತಿ ಜನಿಜುಷಾಮೈಹಿಕಾಮುಷ್ಮಿಕಾಯ  ॥ ೧೧॥
ಅಪರ್ಣಾಽಽಕೀರ್ಣೋಮಪಿಪ್ರಬಲಫಣಿಫೂತ್ಕಾರವಿಕಲೋಽ 

ನಲೋದೀರ್ಣಜ್ವಾಲಾವಲಿಮಲಿನಹಾಲಾಹಲಗಲಃ  ।
ಸ್ಥಿತಃ  ಶೈಲಪ್ರಸ್ಥೇ   ಸುರಧುನಿ ! ತವೈವೈಷಮಹಿಮಾ

ಯತಃಸೋಽಯಂಸ್ಥಾಣುಃ  ಫಲತಿ ಫಲಮಾನಂದಮತುಲಮ್ ॥ ೧೨॥
ಸಾಧುಸಂಗಾದಿದಂಗಂಗಾಮೃತಂಯೇನಮುಖೇಧೃತಮ್ ।
ತಸ್ಯ ಗಂಗಾಪದೇಸಂಗಾತ್ಮನೋಽನಂಗಾರಿಭೃದ್ಭವೇತ್ ॥ ೧೩॥
ಇತಿಶ್ರೀರಜಾಪ್ಯಾನ್ವಯೋತ್ಪತ್ರಧುರಂಧರೋಪನಾಮಕತ್ರೀಮದಾತ್ಮಾರಾಮಸೂರಿಸೂನುನಾ      
ಬಾಲಾಜೀತ್ಯಪರಪ್ರಸಿದ್ಧಾಭಿಧಾನೇನ   ರಾಮಚಂದ್ರಶರ್ಮಣಾ ಕಾಶಾಂಥೇನಕೃತಂ

ಗಂಗಾಮೃತಸ್ತೋತ್ರಂ  ಸಂಪೂರ್ಣಮ್ ।

